
    Reykjavík, 19. apríl 2023 

SFS22040092 

 

     MINNISBLAÐ 

 

Viðtakandi:            Skóla- og frístundaráð 

Sendandi:               Helgi Grímsson, sviðsstjóri skóla- og frístundasviðs 

 

Efni: Umsagnir hagaðila um tillögur starfshóps um framtíð skóla- og 
frístundastarfs við Ingunnar-, Dal- og Sæmundarskóla 

Forsagan 

Starfshópur um framtíðarstarf skóla- og frístundastarfs í Ingunnarskóla, Dalskóla, 
Sæmundarskóla, frístundaheimilanna Fjóssins, Stjörnulands og Úlfabyggðar og 
félagsmiðstöðvanna Fellið í Dalskóla, Plútó í Sæmundarskóla og Fókus við Ingunnarskóla var 
settur saman skv. erindisbréfi dags. 1. mars 2022. Um tilurð hópsins segir í erindisbréfinu: „Um 
nokkurra ára skeið hefur verið ljóst að nemendaþróun í þessum þremur skólahverfum hefur 
verið ólík, annars vegar mikil fjölgun og hins vegar viðvarandi fækkun. Í anda Græna plans 
Reykjavíkurborgar um hagkvæma og góða nýtingu húsnæðis, aðstöðu og farsælt skóla- og 
frístundastarf er mikilvægt að rýna hvernig best má koma fyrir skóla- og frístundastarfi í þessum 
skólahverfum.“ Hlutverk hópsins skv. erindisbréfinu var „að leggja fram tillögur um skóla- og 
frístundastarf í ofangreindum skólahverfum til framtíðar með hagsmuni barna og unglinga að 
leiðarljósi.“ 
 
Starfshópurinn lagði fram þrjár eftirfarandi sviðsmyndir til frekari skoðunar: 

1. Óbreytt fyrirkomulag 
2. Breytt skólahverfamörk 
3. Tveir barnaskólar og einn unglingaskóli 

 
Skýrsla starfshópsins var kynnt á fundi skóla- og frístundaráðs 5. desember 2022. Á fundi 

skóla- og frístundaráðs 16. janúar 2023 var samþykkt svohljóðandi málsmeðferðartillaga: 

Lagt er til að vísa máli varðandi framtíð skóla- og frístundastarfs við Ingunnar-, Dals- og 
Sæmundarskóla til sviðsstjóra skóla- og frístundasviðs til nánari umfjöllunar, kynningar 
og umsagnarvinnu með grunnskólum, frístundaheimilum, félagsmiðstöðvum, 
skólaráðum og foreldrafélögum sem málið varðar ásamt íbúaráði og ungmennaráði. 
Jafnframt verði haldnar vinnusmiðjur með börnum í 1.-10. bekk í hverfunum.  

Umsagnarferlið 

Skýrsla starfshóps var kynnt á fundi skóla- og frístundaráðs 5. desember 2022. Jafnframt var 

skýrslan kynnt á tveimur fjarfundum, 25. janúar og 9. febrúar 2023. Eftirfarandi fengu 

fundarboð:  

Skólaráð Ingunnarskóla, skólaráð Sæmundarskóla, skólaráð Dalskóla, foreldrafélög skólanna 

þriggja, starfsmenn skóla- og frístundastarfs í hverfunum (Dalskóla, Ingunnarskóla, 

Sæmundarskóla, Úlfabyggðar, Fjóssins, Stjörnulands, Fókus, Plútós og Fellsins), 

framkvæmdastjóra og deildarstjóra Brúarinnar, fagstjóra grunnskólamála í Austurmiðstöð, 

íbúaráð  og ungmennaráð. Allir sem fengu fundarboð á fundina höfðu aðgang að upptökum 

þeirra. 

Óskað var eftir umsögnum um tillögur skýrslunnar frá ofangreindum hópum fyrir 1. apríl 2023.  

 

Umsagnir 

Umsagnir hafa borist frá eftirtöldum aðilum:  

• Dalskóli, skólaráð 

• Dalskóli, foreldrafélag 

• Dalskóli, starfsfólk 

• Ingunnarskóli, skólaráð 

• Ingunnarskóli, foreldrafélag 

• Ingunnarskóli, starfsfólk 

• Sæmundarskóli, skólaráð, foreldrafélag og starfsfólk 

• Félagsmiðstöðvarnar Fókus, Fellið og Plútó, starfsfólk 

• Íbúaráð Grafarholts og Úlfarsárdals 

• Ungmennaráð Árbæjar og Holta 

• Samantekt frá vinnusmiðju barna í 1.-4. bekk 

• Samantekt frá vinnusmiðju barna í 5.-10. bekk 

 


